
विषय:
 प्रधान मंत्री फसल बीमा योजना (पीएमएफबीवाई) के तहत अनिवार्य नामांकन
1787. श्री प्रताप सिंह बाजवाः 
क्या कृषि एवं किसान कल्याण मंत्री यह बताने की कृपा करेंगे किः
(क) पंजाब में प्रधान मंत्री फसल बीमा योजना (पी एम एफ बी वाई) के तहत बीमा की प्रीमियम राशि के कुल संग्रहण और बीमा अदायगी के वितरण का ब्यौरा क्या है;

(ख) क्या किसी भी ऋण सुविधा विशेष तौर पर किसान क्रेडिट कार्ड के माध्यम से ऋण लेने वाले किसानों का पीएमएफबीवाई में अनिवार्य रूप से नामांकन किया जाता है;

(ग) यदि हां, तो इसके क्या कारण हैं और पंजाब राज्य में किये गये किसानों के ऐसे अनिवार्य नामांकन का ब्यौरा क्या है;

(घ) क्या ऋण सुविधा लेने वाले किसानों के मामले में फसल खराब होने की दशा में मुआवजा राशि/बीमा अदायगी पर पहला दावा बैंक या ऋण देने वाले ऐसे किसी संगठन का होता है; और
(ङ) यदि हां, तो इसके क्या कारण हैं?

उत्‍तर
कृषि एवं किसान कल्‍याण मंत्रालय में राज्‍य मंत्री (श्री परषोत्‍तम रूपाला)

(क) से (ड.): पीएमएफबीवाई की अनुमोदित कार्यान्‍वयन प्रणाली के अनुसार राज्‍य/संघ राज्‍य क्षेत्र (यूटी) सरकारों के पास संबंधित राज्‍यों/संघ राज्‍य क्षेत्र में योजना के कार्यान्‍वयन हेतु चयन का विकल्‍प है। पंजाब राज्‍य सरकार ने इस योजना के लिए विकल्‍प का चुनाव नहीं किया है। 

योजना के कार्यान्‍वयन हेतु चुनने वाले राज्‍यों/संघ राज्‍य क्षेत्रों में ऐसे किसानों जो मौसमी कृषि प्रचालन (एसएओ) ऋण/किसान क्रेडिट कार्ड (केसीसी) ऋण प्राप्‍त कर रहे हैं, के लिए राज्‍य/संघ राज्‍य क्षेत्र सरकार द्वारा अधिसूचित फसलों एवं क्षेत्रों के मामले में, का नामांकन अनिवार्य है। इन राज्‍यों/संघ राज्‍य क्षेत्रों के शेष किसानों के लिए यह योजना ऐच्‍छिक है। 

ऋणी किसानों को सीधे उनके खातों में अथवा वित्‍तीय संस्‍थानों के माध्‍यम से दावा राशि का भुगतान किया जाता है। ऋणी किसानों के अनिवार्य कवरेज किया जाता है और उनके खातों में दावों का भुगतान किया जाता है ताकि बीमित किसान बीमित आपदा के कारण उपज में कमी का दावा प्राप्‍त करे जिससे दावे की सीमा तक ऋण पूरा होगा और वह अगले मौसम के लिए नया ऋण प्राप्‍त करने हेतु पात्र होगा। फसल को बीमित नहीं किये जाने की स्‍थिति में ऋण बैंक के खाते में बकाया शेष रहता है और किसान नए ऋण/बीमे से वंचित रहेगा जिसे वह अन्‍यथा प्राप्‍त कर सकता था। यह किसानों के लिए फसल उत्‍पादन उद्देश्‍य हेतु ऋण प्रवाह में वृद्धि करने के लिए वित्‍तीय संस्‍थानों को प्रोत्‍साहित भी करता है क्‍योंकि बीमा संपाशर्विक सुरक्षा प्रदान करता है।

